
Laluan ke pengajian

tinggi kian diperluas

NUS varsiti pertama
tubuh sekolah baru bag
perkukuh pembelajaran

sepanjang hayat

SISTEM pendidikan Singapura sema-
kin memperluas laluan bagi institusi pen-
gajian tingginya agar orang ramai boleh
membangunkan kepakaran dalam pel-
bagai bidang yang diminati, kata Pe-
mangku Menteri Pendidikan (Pendidikan
Tinggi dan Kemahiran), Encik Ong Ye
Kung, semalam.

Oleh itu, kesemua lima universiti ber-
autonomi akan menubuhkan pusat
khusus bagi pembelajaran sepanjang
hayat, kata Encik Ong yang berucap di pe-
lancaran Sekolah bagi Pendidikan Berteru-
san dan Sepanjang Hayat baru di Universi-
ti Nasional Singapura (NUS).

NUS merupakan universiti pertama
daripada lima universiti itu menubuhkan
sebuah sekolah baru demi memperkukuh
pembelajaran sepanjang hayat.

“Ramai individu mencari di luar
bidang tumpuan tradisional bagi menero-
ka laluan baru, dan kami perlu menyedia-
kan lebih banyak peluang pembelajaran
berdasarkan kemahiran agar rakyat Si-
ngapura bersiap sedia bagi masa depan,”
kata Encik Ong.

ENCIK ONG: Lebih banyak peluang perlu
disediakan berdasarkan kemahiran agar rakyat
Singapura siap sedia demi masa depan
mereka. — Foto falil

“Sebagaimana pembelajaran tidak ber-
henti setelah tamat sekolah, peranan uni-
versiti dalam pendidikan tidak berhenti
setelah mahasiswa tamat pengajian,” tam-
bah beliau.

Sekolah baru NUS itu, yang bernilai

$12 juta dan diusahakan universiti terse-
but, bertujuan menggalakkan peluang
pembelajaran sepanjang hayat dengan
menyediakan laluan kepada individu de-
wasa yang bekerja untuk meraih kemahi-
ran dan kelayakan baru.

Ia juga bekerja rapat dengan agensi pe-
merintah, industri dan firma bagi mereka
kursus profesional.

Presiden NUS, Profesor Tan Chorh
Chuan, berkata:

“Ini adalah satu hala tuju baru yang
penting bagi NUS yang juga secara aktif
akan menyokong gerakan nasional Skills-
Future.”

Profesor Tan menambah bahawa
sekolah itu juga akan membantu firma se-
tempat dan industri agar kekal berdaya sa-
ing menerusi pembangunan yang relevan
kepada industri dan menyokong keperlu-
an tenaga manusia nasional.

Sekolah itu akan menawarkan sijil pe-
ringkat sarjana muda dan kursus diploma
graduan, program sarjana serta kursus
singkat dan program eksekutif.

Kurikular akan disampaikan menerusi
pengajaran dan pedagogi yang meman-
faatkan teknologi.

Sebahagian daripada kandungan kur-
sus dan arahan akan disampaikan meneru-
si dalam talian, dengan sesi perbincangan
bersemuka akan diadakan bagi mem-
perkukuh pembelajaran pelajar.

